Korzgeschichte

Alleweil fallt mer‘s grad in,

iwwer so e paar Kerle hann ich noch was im Sinn.

Jetzt kumme die Straußbuwe unn dere ihr Väter,

die Geburtsdagsvergesser unn annere Übeltäter.

Wenn Straußmääd in Urlaub flieje,

dann misse se sich nett lang verbieje.

Schnell finne se e paar Gentleman aus unsere Reihje,

die se gere vum Rückflug abhole unn sich dodriwwer freije.

Die zwee Mann hann rechtzeitig am Flughafe gestann,

unn da die Määd schnell heem wollte is mer dann,

zum Audo gang unn hat die Koffer in denne Kleenwage gelad,

anschließend die Deer vum Kofferraum zugeschla, das war schad.

Denn de Schlüssel hott enner uff die Hutablag gelet,

als se das gemerkt hann war de Kofferraum zu unn es zu spät.

De ADAC mußt komme unn es Audo uffmache,

awwer ich denk, ah unser Äxel kann heit dodriwwer lache.

Wenn mer owends fortgeht als junger Mann, 

dann tut mer alles was mer kann,

um gut zu rieche und gut aussesiehe,

ich weß das, ich dun nett liehe.

Enner vun de Straußbuwe hot dann beim e Kamerad e Wunsch,

sich im Bad e bische frischmache, wollt der Neffe vum Plunsch,

Das hat er dann ach gemacht,

doch debei nett ganz bedacht,

das mer kee fremde Wäschlumpe benutze soll,

das is nämlich manchmo in nachhinein gar nett toll,

wenn mer dann später heert,

in welche Regione der Wäschlumpe normalerweis verkehrt.

Der Straußbu hat ganz scheen dodriwwer gestutzt,

daß normalerweis e Fraa ihr Intimbereich met dem Lumpe butzt.

Der Duft hott an dem Owend viele Määd imponiert

Unn zu dem ehn odder anner Kompliment gefiehrt.

Iwwer de Urlaub vunn denne 3 Kamerade hann ich jo schunn bericht.

Doch jetzt kommt noch so e kleeni Geschicht.

Enner vunn denne außem Zimmer Ausgesperrte war außem Urlaub zurick

Unn dann issem passiert e großes Mißgeschick.

Er hot vor lauter, lauter sei Omas dorchenanner gebrung,

unn hat in seiner Verwirrung met großem Schwung,

de falsch Oma zum Gebortsda die Hand geschüttelt,

er war wohl vun seine Urlaubserlebnisse noch nett richtig wachgerüttelt.

So e bische hann ich jo fer denne Keeder Verständnis,

wie er’s dann metem Geschenk gemacht hat, entzieht sich leider meiner Kenntnis.

In Gries am Stausee is jedjohr im Summer e richtisch scheenes Fescht,

do komme vun nah unn fern die Gäscht.

Die wo’s näher hann losse gern Ihr Audo zu Haus

Unn fahre zum Beispiel liewer metem Fahrrad raus.

Ziemlich schnell metem Rad mer an den See gelangt,

doch wenn mer dort ordentlich enner getankt,

es Heemfahre zum e schwierische Unnerfange werd.

Es ware nett Ernie unn Bert,

die do'm Bier am Seefescht gut zugesproch hotte,

nee, zwee gestannene Mannsbilder aus de Miehlstroß ginge uffem Heemweg vum See zu Bodde

weil ne ihr Gleichgewichtssinn e Schnippche geschla,

sinn se vum Fahrrad geflo unn hann einige Wunde heem getra.

Die Musik spielt jetzt fer alle Radler „Jo, mer sinn mem Radel do“

Awwer erscht als se endlich deheem ware, ware se widder froh.

